ՀԻՄՆԱՎՈՐՈՒՄ
[bookmark: _Hlk184306675]«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԱՊՐԻԼԻ 12-Ի N 521-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Իրավական ակտի անհրաժեշտությունը (նպատակը).
[bookmark: _Hlk205307308][bookmark: _Hlk205387953]	«Հայաստանի Հանրապետության 2025 թվականի պետական բյուջեի մասին» օրենքում փոփոխություն և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու և Հայաստանի Հանրապետության կառավարության 2024 թվականի ապրիլի 12-ի N 521-Ն որոշման մեջ փոփոխություններ կատարելու մասին» ՀՀ  կառավարության որոշման նախագծի (այսուհետ` Նախագիծ) ընդունումը պայմանավորված է «Թալինի բժշկական կենտրոն» ՓԲԸ-ի (այսուհետ` Բժշկական կենտրոն) վերակառուցման աշխատանքների պայմանագրային գնի, ծավալաթերթ-նախահաշվի և պայմանագրի կատարման ժամկետի փոփոխության անհրաժեշտությամբ` ինչը հետևանք է վերակառուցման աշխատանքների ընթացքում ի հայտ եկած նախագծանախահաշվային փոփոխությունների և շինարարական աշխատանքների ծավալի ավելացման։
1. Ընթացիկ իրավիճակը և խնդիրները.
        Բժշկական կենտրոնի շենքի ետնամասում անհրաժեշտ է կառուցել նոր հովհարներ, շտապօգնության մուտքի հատվածում պատերը և սյուները երեսապատել։ Ձեռք են բերվել նախագծանախահաշվային փաստաթղթեր, որոնցով էլ իրականացվում են աշխատանքները։
         Առողջապահության նախարարության կողմից տրամադրված կահույքի և սարքավորումների տեղաբաշխումից հետո անհրաժեշտ է կատարել ներքին հարդարման աշխատանքներ` շտկումով և կազմել ավարտական փաստաթղթեր։ 
Բժշկական կենտրոնի կառուցման աշխատանքների համար անհրաժեշտ հավելյալ գումարը՝ 35,295.7 հազ. դրամ։
	Հավելյալ գումարի անհրաժեշտությունը պայմանավորված է.
· ջրահեռացման խողովակաշարի անցկացմամբ` ավտոկայանատեղիի ասֆալտապատման աշխատանքներ` շուրջ 1200 ք/մ,
· գոյություն ունեցող ծառախմբի հատվածում տոմետի սալերով սալիկապատում և ծառերի բների շուրջ եզրաքարերի տեղադրում,
· պատուհանների շերտավարագույրների և անթափանց թաղանթապատման իրականացում,
· գլխավոր մուտքի հատվածում տուֆե սալերով երեսապատում,
· լվացարանների վերևում լուսատու սարքով հայելիների տեղադրում,
· սանհանգույցներում անհրաժեշտ պարագաների ձեռքբերում և տեղադրում,
· գլխավոր մուտքի վերին ճակատում և ընդունարանին հարող պատի վրա լուսավորվող տառերով գրությունների տեղադրում,
· ցանկապատի վնասված մասերի վերականգնում, ցանկապատի և գազի խողովակի ներկում,
· վերակենդանացման սենյակում լվացարանի տեղադրման նպատակով կաֆելապատում, ջրագծի, կոյուղատարի անցկացում և լվացարանի տեղադրում։
	Նշված աշխատանքների իրականացման համար անհրաժեշտ է նախագծանախահաշվային փաստաթղթերում  և ծավալաթեթ-նախահաշվում կատարել փոփոխություններ և մինչև ավարտական ակտի ձեռքբերումը կապալառու ընկերությունների հետ կնքել նոր համաձայնագրեր։
	Հաշվի առնելով այն հանգամանքը, որ վերոնշյալ աշխատանքների իրականացումը պահանջում է լրացուցիչ ֆինանսական միջոցների տրամադրում և ժամկետի երկարացում, նախատեսվում է կատարել ժամկետի երկարացում և ֆինանսական միջոցների հատկացում: Ֆինանսական միջոցները կհատկացվեն ՀՀ Արագածոտնի մարզի «Ծաղկահովիտի ԱԿ» ՓԲԸ-ի կառուցման համար 2025 թվականի պետական բյուջեով հատկացված միջոցներից, որը 2025 թվականին չի ծախսվելու:
Միաժամանակ նախագծով նախատեսվում է նաև Բժշկական կենտրոնի վերակառուցման աշխատանքների կատարման պայմանագրի մեջ կատարել փոփոխություններ` ժամկետի և պայմանագրի արժեքի ավելացման համար, որով  պայմանագրի գումարը նախատեսվում է ավելացնել կնքված պայմանագրի արժեքից 3,79 տոկոսով (2-րդ կետի 1-ին ենթակետում «23․65» թիվը փոխարինել «27․44» թվով), ինչպես նաև պայմանագրի ժամկետը երկարացնել մինչև 2025 թվականի հոկտեմբերի 15-ը` 2025 թվականի մարտի 31-ի փոխարեն: 
   3. Առաջարկվող կարգավորումների բնույթը.
Նախագծի նպատակը Բժշկական կենտրոնի պայմանագրային ժամկետների փոփոխություն կատարելն է, ինչպես նաև վերակառուցման լրացուցիչ աշխատանքների ավելացմամբ, նախագծի, ծավալաթերթ-նախահաշվի և ժամկետի փոփոխությամբ: 
4. Կարգավորման նպատակներն, ակնկալվող արդյունքը. 
Նախագծի ընդունումը կնպաստի վերակառւոցվող առողջապահական կազմակերպությունների պատշաճ վերակառուցմանը, որի արդյունքում էապես կբարելավվի Բժշկական կենտրոն դիմող պացիենտներին մատուցվող բուժօգնությունը:
5. Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է Առողջապահության նախարարության ֆինանսատնտեսագիտական վարչության աշխատակիցների կողմից: 
6. Նախագծի ընդունման կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին.
Նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի առաջացնի:
7. ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու վերաբերյալ.
Նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա։
8. Կապը ռազմավարական փաստաթղթերի հետ. Կառավարության 2021-2026թթ. ծրագիր.
Ներկայացված նախագիծը բխում է ՀՀ կառավարության  2021 թվականի օգոստոսի 18-ի N 1363-Ա որոշմամբ հաստատված ՀՀ կառավարության 2021-2026թթ ծրագրի, «4.5 Առողջապահություն» մասի դրույթներից, մասնավորապես առողջապահական կազմակերպությունների շենքային պայմանների բարելավում: 
